
pingzyu yaya maku na pinnaras ke'

ptke": Yagu Yumin (1923mhtuw~2005wayal )

ptke'na ryax: kawas 1970~1975
miru: Watan Taya, kawas 2005~2007

uzing ga pe' ku nya balay yaya
aku, aring ku 'lagi lga phnyun ku
nya balay, memaw ku mcyagaw ru
mhmut tluhing uzi. maki qu qutux
ryax, kya muciy nanu inlungan maku si
phmut tluhing mmuling btunux, sbu'
maku gsuyan mu Hayung. pongan yaya
maku lga ini si ssayu, lgon nya zik
m'abi lga skayal sami nya sazing pin-
naras ke'qu yaya maku:

“te qutux pinnaras na ke'sa m'ngarux
na squliq, kinraral balay ga, galang Quci
ngarux maki qu qutux ngasal, lalu yaba
ga Taya, yaya ga Yagu, magal lagi nha
mlikuy. sswe balay laqi nya ga Llyu,
yaba balay ni squlig ru hopa balay gpzing
nya ma Llyu gani, ana ga mhmut mbasiy
ru glangan, kryax musa mciyaw gmayah
ga, si gwayaw squ hbaw ru l'law na
pcyogun, kruma ga memaw Si sayu ru
tluhing, hwagan nya gsuyan ru ini pciyaw
la.

maki qutux ryax, hga mtswe wayal
mgluw mciyaw gmayah rgyax R'ra lozi,
gsuyan nha Behuy gani, hya gmasu kryax

qu pcyogun gmayah.nanu ma sswe Llyu
gani hya la, spiyang tgleh ru mmoyaw,
nyux mgelang ini soya mciyaw, ktan te
sazing gsuyan nya Batu,aki nyux mblaq
cbaqg kmal sazing ke' lga, s'agal karuh na
Llyu tnuhul nya gsuyan nya Batu la,
kwara mtswe si gala' mita, ini nha
thyaziy qmroq.

Llyu gani mngungu phogun ru si hakas
helaw balay mgenah mgyey mlging te zik
na hlahuy, trang mgenah mgyey ga,
memaw nya ini bagiy gmasan uraw galux
qu lukus, mngungu ktay ta nya gluw
muciy ru gmasan nya iluh kwara rqyas
nya lozi. baha hmswa wal mqop iyal
inlungan ru mngungu balay, si tlging
sl'wiy ru mkum na bling ghuniq, rhzyaqg
ru uzyay balay ktu, ini baq gsliq Iga, m'u-
raw ru mgalux na lukus nya gasa, wal
m'yuw mgqgalux na bukil la, gleng kutaw
g'tan na gba, yasa plquy qu kutaw nya
hya. taring kya lga, mmgarux qu Llyu ru
si buci mgelang mgyanux ska na hlahuy
la.”

yvasa szyun saku nya yaya maku:



“Watan, baha balay blag miyan su Llyu
gani, musa su tgiyaw snat rgyax ru ungat
gluw salan su, sigan su iyal la. yaqih
memaw ku
nya shgan balay kmal qutux ke' gani yaya
maku.

te sazing pinnaras ke' yaya mu ga
gcbag na hka: “pinnpung ke' bnkis raral

mhmut na inlungan hya la.”

ga, 'ringan balay mwah mka rhzyal
Qwilan gani ga cyugal mtswe ma, gsuyan
hopa ga Wilang, tc sazing sswe ga Syat
,sswe balay ga Watan. nisan mwah
tngasal qani ga, cyugal mtswe ngasal nha
gani, si giway mgqqul rhzyal gmayah ru
mhhakas snyan nha brusa gsinuw uzi,
yasa ini thuyay nanu iyaw ru ini 'uluw
qgoyat gnigan ma.

ulung su baq inlungan qu Wilang
gsuyan ga, kya bigan tunux na utux bnkis
Iru. maki qutux ryax,gsuyan Wilan gani
kyalun nya yaya ni lagi muciy: “Rimuy,
thkaw ta pincirig maku para gasa, an ta
plawa Syat ki Watan sazing ngasal nha
wah cisal ngasal  mha qu Wilang.

nyux trang mgas balay mcisal qu sswe
nya Syat ki Watan,myugiy ru mqgwas
kwara lagi nha uzi. Wilang gani kkahan
nya qutux kakay na hka, “klang!”
muciy smyang qu pakux tbali ru tukun
ayang na para. si tglay mnkux mita kwara
lagi ru mtswe nya, talagay hrig ayang
gsinuw sa muciy kwara nha.

ul1

ktan qu gsuyan nha Wilang, tbahun
nya kmalay qu hka ru ptmon nya tbali.
kyalun nya kwara lagi ru sswe muciy:
“ita cyugal ngasal mtswe gani, yani balay
cyugal kakay na hka gani, mtakuy ru
mhakas kruma lga, tnag wal galan kakay
na hka qani pakux ta la. nanu yasa itan
cyugal ngasal ga, si ga mgutux ru mssi ta
inlungan lga, iyat zinga mhuyaw kwara
pinbahuw ta ru gqoyat ta gsinuw uzi.
mha na phakas ta ru pbiq ta turu lozi ga,
iyat ta nbah thovay nanu iyaw, baha
balay mhuyaw kinbahan ta la, ana lkotas
bnkis ta ga, iyat ta nya swalan gmpul
hongu utux.”
nya kmal qu gsuyan Wilang.

kahul klbuw na inlungan

aring pgzvan na qgsuyan Wilang
lga,mssi inlungan mtswe nha ru kwara
lagi nha msblag uzi la, yasa galang
Qwilan ga, minkahul cyugal nanak ngasal
nha, ini lawa pira kawas lga, mhuyaw qu
kinbahan nha, memaw ini skkwa kian
rhzyal na qgalang, yasa pgagay musa
tmwang Tkasan, Tranan, Nbwan.

miyan gani kinblag balay na gaga sinbilan
bnkis ta Qwilan. mha yaya maku.

sazing pinnaras ke' gani pingzyu sami
na yaya maku, mssi balay inlungan qu
mtswe lga, ana nnanu hhetu na iyaw ga
ini nbah ini bagiy mmugah mha. techuk
misu gqani ana wayal lama qalang kayal
qu yaya mu, si ku si llungiy krryax sinbi-
lan nya ke' ru ptke' mu lagi kinbahan uzi.

zngyan ta ke' ta nanak lga kpyut ta
balay la, sigan qu kinbahan Tayal iyat
p'uluw kngyan hongu 'san ngasal lkotas.
mosa mssilay ru hgiruw tkari pinhogan
lagi ta la, baha smwan bnkis ta, iyat ta
nya pgasun gmpul hongu utux. nanu yasa
ga, si ta klokah ptke' pinnaras gaga ru
sinbilan na bnkis, aki ta mblag mkangiy,
iyat ta sayux pkita lk'aba ki lk'aya.

